
Presentación

As ideas e opinións expresadas neste
boletín non se corresponden

necesariamente coas da Asociación

Tirada 2000 exemplares

Ilustración de portada:

Gravado dun arco voltaico con regulador
de DUBOSCQ

O 2 de abril de 1851 prendeuse, cun aparello similar a
este, a primeira luz eléctica en España, feito que tivo
lugar no clautro da Universidade de Santiago

Xa estamos no século XXI, achegándonos cada vez máis o
medio cento de números da nosa revista. e no decimocuar-
to ano de presencia entre nós. Ademais, cumpriremos un
vello soño, pois nestes momentos estamos a piques de
presentar a nosa PÁXINA WEB, que debe darlle á
ENCIGA un novo pulo, xa que a través dela estaremos en
calquera parte do mundo. Queremos axudar tamén a facer
Galicia desde a rede. Son, sen dúbida, logros importantes,
que sen embargo, non deben agachar que a maioría dos
nosos socios non teñen unha presencia activa na asocia-
ción. Máis que nunca é hora de que todos fagamos esforzos
por  recobrar  aquel  espír i to  de colaboración e
compañeirismo que fixo nacer a nosa asociación. É tempo
de unir vontades e de recobrar forzas, tempo de traballar
por unha utopía.

Tanto a revista, o congreso, as outras iniciativas im-
pulsadas desde dentro e fóra da directiva, agora a nosa
Web, precisan de todos vós para que ENCIGA camiñe
dignamente. Sabemos que non é fácil renovar ilusións cando
os tempos que corren invitan a todo o contrario, pero se
nós non loitamos polo noso ¿quen o vai facer?

Non caiamos no pesimismo estéril e inútil. Un pouco
de cada quen significará moito entre tantos. Neste primeiro
número do novo século solicitamos, coa convicción de
sempre, a vosa colaboración para que ENCIGAsexa de
verdade o lugar de encontro e a referencia que como colec-
tivo agora precisamos máis que nunca.

Hai razóns para a ilusión. Non temos máis que lembrar
o éxito de organización do XIII Congreso en Noia, e
aproveitamos estas liñas para felicitar e agradecer ó Comi-
té Organizador e a tódalas persoas que colaboraron polo
seu magnífico traballo.

